
  AĊĊESS
Irrestrinġi l-aċċess għaż-żona tax-xogħol għal persunal awtorizzat 
biss.

  DISINN U TAGĦMIR
•  Jekk l-impjant tal-ipproċessar mobbli għandu kabina, jekk 

jogħġbok irreferi għall-iskeda ta’ gwida għall-kompiti dwar 
‘Magni u tagħmir mobbli tal-barrieri – skavar u trasport’ 
(2.2.43).

•  Jekk jogħġbok irreferi għall-iskedi ta’ gwida għall-kompiti 
2.1.8, 2.2.6, 2.2.28, li jiddeskrivu l-prattiki tajbin għal ħżin 
ta’ materjal, tifrik u tgħarbil fil-beraħ.

•  Il-punti ta’ trasferiment, l-għeriebel u t-trasportaturi għandhom 
jingħalqu sa fejn huwa possibbli u jiġu servuti b’sistemi ta’ 
soppressjoni tal-ilma (ara l-iskeda ta’ gwida għall-kompiti 
2.2.35) u l-kolletturi tat-trab (sistemi ta’ estrazzjoni). 

•  Fejn possibbli, iż-żmien tal-operazzjonijiet tal-estrazzjoni u 
tal-ipproċessar għandu jikkoinċidi mal-istaġuni tas-sena b’aktar 
xita, billi dan jgħin inaqqas il-ġenerazzjoni tat-trab fl-arja.

•  Ara li t-tagħmir huwa ddisinjat u installat b’mod li jkun faċilment 
aċċessibbli għax-xogħol ta’ manutenzjoni.

•  Is-sistema ta’ kontroll tal-impjant mobbli għandha tippermetti li 
titnaqqas il-preżenza tal-ħaddiema fiż-żoni esposti. 

•  Agħżel impjanti tal-ipproċessar mobbli xierqa li huma ddisinjati 
għal effiċjenza ottimali fl-operazzjonijiet ta’ tifrik sabiex 
titnaqqas il-ġenerazzjoni tat-trab. 

•  Fejn possibbli, l-impjant tal-ipproċessar mobbli għandu jitpoġġa 
f’pożizzjoni fejn il-ġenerazzjoni tat-trab titnaqqas. 

•  Fejn jintużaw sistemi alimentati bl-ilma, ħu prekawzjonijiet biex 
tiżgura l-kontroll tal-leġjonella u aġenti oħra bijoloġiċi fis-sistemi 
ta’ ħżin u kunsinna tal-ilma.

  MANUTENZJONI
•  Ara li t-tagħmir użat fil-kompitu jinżamm skont il-pariri tal-

fornitur/installatur f’kundizzjoni operattiva effiċjenti u tajba.

•  Biddel oġġetti konsumabbli (filtri eċċ) skont ir-
rakkomandazzjonijiet tal-manifattur.

  EŻAMINAZZJONI U TTESTJAR
•  Ikkontrolla viżwalment it-tagħmir kollu mill-inqas darba 

fil-ġimgħa għal sinjali ta’ ħsara jew, jekk dan jintuża 
kontinwament, ikkontrollah aktar ta’ spiss.  
Jekk dan ma jintużax ta’ spiss, ikkontrollah qabel kull użu.

•  Ikseb informazzjoni dwar il-prestazzjoni tad-disinn tat-tagħmir 
tas-soppressjoni u/jew tal-estrazzjoni tat-trab mill-fornitur. 
Żomm din l-informazzjoni biex tqabbel ir-riżultati ta’ testijiet 
futuri.

•  Żomm ir-rekords tal-ispezzjonijiet għal perjodu ta’ żmien xieraq  
li jikkonforma mal-liġijiet nazzjonali (mill-inqas ħames snin).

•  Ikkontrolla fuq bażi regolari li l-katusi tal-estrazzjoni u l-pajpijiet 
flessibbli ma jkunux imblukkati jew bil-ħsara. 

PRATTIKI TAJBIN GĦAL IMPJANT TAL-
IPPROĊESSAR MOBBLI TAL-BARRIERI
Din l-iskeda tipprovdi pariri dwar id-disinn u l-użu ta’ impjant tal-ipproċessar mobbli li jintuża f’barriera. L-insegwiment 
tal-punti ewlenin ta’ din l-iskeda ta’ gwida għall-kompiti se jevita l-esponiment personali għat-trab rilaxxat fl-arja tal-
kabina waqt l-ipproċessar b’impjant mobbli f’barriera, inkluż it-tifrik tal-blat, it-tgħarbil, jew l-użu ta’ trasportaturi biċ-
ċineg.

  TINDIF U  
  HOUSEKEEPING
•  Naddaf il-post tax-xogħol tiegħek fuq bażi regolari (ara 

l-iskeda ta’ gwida dwar il-kompitu 2.1.1).

•  Uża metodu ta’ tindif bil-vacuum jew fl-imxarrab. 

•  TNADDAFX bi xkupilja xotta jew bl-użu ta’ arja 
kkompressata.

  TAĦRIĠ
•  Ipprovdi lill-impjegati tiegħek b’informazzjoni dwar l-effetti fuq 

is-saħħa assoċjati mat-trab tas-silika kristallina respirabbli.

•  Ipprovdi lill-impjegati b’taħriġ dwar: il-prevenzjoni ta’ 
esponiment għat-trab; l-ivverifikar li l-kontrolli qed jaħdmu u 
l-użu tagħhom; meta u kif għandu juża kwalunkwe tagħmir 
protettiv respiratorju u x’għandhom jagħmlu jekk xi ħaġa tmur 
ħażin. Irreferi għall-iskeda ta’ gwida għall-kompiti 2.3.4 
(Taħriġ) u parti 1 tal-Gwida għal Prattika Tajba.

  SUPERVIŻJONI
•  Stabbilixxi sistema biex tivverifika jekk hemmx miżuri ta’ kontroll 

fis-seħħ u li dawn qed jiġu segwiti. Irreferi għall-iskeda ta’ 
gwida għall-kompiti 2.3.3 (Superviżjoni).

•  L-impjegaturi għandhom jiżguraw li l-impjegati jkollhom il-mezzi 
kollha biex iwettqu l-lista ta’ kontroll mogħtija hawn taħt.

  TAGĦMIR PROTETTIV  
  PERSONALI
•  Irreferi għall-iskeda ta’ gwida għall-kompiti 2.1.15 iddedikata 

għal Tagħmir Protettiv Personali.

•  Għandha titwettaq valutazzjoni tar-riskju biex jiġi determinat 
jekk il-kontrolli eżistenti humiex adegwati. Jekk meħtieġ, 
għandu jiġi pprovdut tagħmir protettiv respiratorju (bil-fattur ta’ 
protezzjoni xieraq) u dan għandu jintlibes.

•  Ipprovdi faċilitajiet tal-ħżin sabiex it-tagħmir protettiv personali 
jinżamm nadif meta ma jintużax.

•   Biddel it-tagħmir protettiv respiratorju fl-intervalli rakkomandati 
mill-fornituri tiegħu.

Din l-iskeda ta’ gwida hija mmirata lejn l-impjegaturi biex tgħinhom jikkonformaw 
mar-rekwiżiti tal-leġiżlazzjoni tas-saħħa u s-sikurezza fuq il-post tax-xogħol, 
permezz tal-kontroll tal-esponiment għas-silika kristallina respirabbli.

L-insegwiment tal-punti ewlenin ta’ din l-iskeda ta’ gwida għall-kompiti se jgħin 
inaqqas l-esponiment.

Skont iċ-ċirkostanzi speċifiċi ta’ kull każ, jista’ ma jkunx meħtieġ li jiġu applikati 
l-miżuri kollha ta’ kontroll identifikati f’din l-iskeda sabiex jitnaqqas l-esponiment 

għas-silika kristallina respirabbli, jiġifieri li jiġu applikati l-miżuri ta’ protezzjoni u 
prevenzjoni xierqa. Dan id-dokument għandu jkun disponibbli wkoll għall-persuni 
li jistgħu jkunu esposti għas-silika kristallina respirabbli fuq il-post tax-xogħol sabiex 
dawn ikunu jistgħu jagħmlu l-aħjar użu mill-miżuri ta’ kontroll li huma implimentati.

Din l-iskeda tifforma parti mill-Gwida għal Prattika Tajba dwar il-prevenzjoni tat-trab 
tas-silika, li hija mmirata speċifikament lejn il-kontroll tal-esponiment personali għas-
silika kristallina respirabbli fuq il-post tax-xogħol.

LISTA TA’ KONTROLL TAL-IMPJEGAT
   Ara li t-tagħmir qed 

jaħdem sew.

   Ara li s-sistemi tal-
estrazzjoni tat-trab jew 
tas-soppressjoni bl-ilma 
huma mixgħulin u qed 
jaħdmu sew. 

   Ikkontrolla li l-pajpijiet 
flessibbli huma 
f’kundizzjoni tajba. 

   Fittex għal sinjali ta’ ħsara, 
tkagħbir jew operat ħażin  
ta’ kwalunkwe tagħmir li 
jintuża.  
Jekk issib xi problemi, 
għid lis-superviżur tiegħek. 

   Jekk taħseb li hemm 
problema bit-tagħmir tal-
kontroll tat-trab tiegħek, 
ara li jittieħdu miżuri ta’ 
kontroll addizzjonali biex 
jitnaqqas l-esponiment 
għall-RCS sakemm 
tippersisti l-problema. 

   Uża għajnuniet għall-
immaniġġjar meta dawn 
ikunu disponibbli.

   Naddaf kwalunkwe 
tnixxijiet minnufih. Uża 
metodi ta’ tindif bil-
vacuum jew fl-imxarrab. 

   Naddaf il-kabina bl-użu 
ta’ metodi ta’ tindif bil-
vacuum. 

   Uża, mantni u aħżen 
kwalunkwe tagħmir 
protettiv personali 
pprovdut skont 
l-istruzzjonijiet.  


